
K.DH.SHK.I1.nr.2148/24

GJYKATA KOMERCIALE NE PRISHTINE-Dhoma e Shkallés sé Dyté, né kolegjin e pérbéré
nga gjyqtarét: Ramush Bardiqi kryetar, Dren Rogova dhe Faton Bajrami anétaré, né padiné e
paditésit-propozuesit Eurovia Shpk me NUI 810611261, me seli ne Prizren, e pérfagésuar nga
avokati Visar Ostrozubi, kundér té paditurit Kompania pér Menaxhimin e Deponive né Kosoveé
SHA me seli ne Fushe Kosové, me bazé juridike, anulimi i aktvendimit me nr. 109/32024 dt.
30.09.2024 me propozim pér shtyrjen e kérkesés pér konfiskimin e sigurisé se kontratés se
prokurimit me shifer kmd-20-954-2-1-1, duke vendosur lidhur me ankesén e propozuesit-
paditésit, t& ushtruar kundér aktvendimit té Gjykatés Komerciale, Dhoma e Shkalles se Paré-
Departamenti pér Céshtje Administrative, nr. KA.nr.512/24 té datés 15.10.2024, né seancén e
kolegjit t& mbajtur me daté 29.11.2024, mori kété:

AKTVENDIM

. APROVOHET si e bazuar ankesa e paditésit-propozuesit- “Eurovia Shpk me NUI 810611261,
me seli ne Prizren.

Il. PRISHET Aktvendimit i Gjykatés Komerciale Dhoma e Shkalles sé Paré, Departamenti pér
Céshtje Administrative, nr. KA.nr.512/24 té datés 15.10.2024 dhe Iénda i kthehet né rishgyrtim
dhe rivendosje, Gjykatés Komerciale, Dhomés se Shkallés se Parg.

ARSYETIM

Me aktvendimin e ankimuar té gjykatés se shkalles e pare nr. KA.nr.512/24 té datés
15.10.2024, éshté refuzuar si e pabazuar kérkesa e paditésit-propozuesit Eurovia Shpk me NUI
810611261, me propozim pér shtyrjen e kérkesés pér konfiskimin e sigurisé se kontratés se
prokurimit me shifer kmd-20-954-2-1-1.

Kundér kétij aktvendimi ka ushtruar ankesé paditési-propozuesi, pér shkak té: vértetimit
té gabuar dhe jo té ploté té gjendjes faktike, dhe aplikimit t€ gabuar té drejtés materiale, me
propozim gé gjykata té aprovoj ankesén si té bazuar, té prish aktvendimin e ankimuar dhe lendet
te kthej ne rishqyrtim dhe rivendosje ose te ndryshohet aktvendimi i atakuar gjykatés komerciale

né Kosové, ashtu ge te aprovohet propozimi pér shtyhet sekuestrimi i garancionit , nr. Police
070010140005907 dt. 30.09.20021.

Kolegji i Dhomés sé Shkallés sé Dyté i Gjykatés Komerciale né Prishting, vlerésoi
ligjshmériné e aktvendimit té ankimuar né kuptim té nenit 12 té Ligjit 08/L-015 pér Gjykatén
Komerciale dhe nenit 194 té LPK-sé lidhur me nenin 63 té LKA-se, né drejtim té thénieve né
ankesé, dhe pas shqyrtimit edhe té shkresave tjera té Iéndés gjen se:

-Ankesa éshté e bazuar.

Nga shkresat e Iéndés rrjedh se padités ne gjykate ka parashtruar padi pér anulimi i
aktvendimit me nr. 109/32024 dt. 30.09.2024 me propozim pér shtyrjen e kérkesés pér
konfiskimin e sigurisé se kontratés se prokurimit me shifér kmd-20-954-2-1-1.

Gjykata e shkallés sé paré duke vendosur sipas kérkesés se paditésit éshté refuzuar si e
pabazuar kérkesa e paditésit-propozuesit Eurovia Shpk me NUI 810611261, me propozim pér
shtyrjen e kérkesés pér konfiskimin e sigurisé se kontratés se prokurimit me shifer kmd-20-954-
2-1-1, duke vlerésuar se nuk jané plotésuar kushtet ligjore té parapara me Nenin 22 par.6 lidhur
me paragrafin 2 té kétij nenit té Ligjit 03/L-202 pér Konfliktet Administrative, pasi gé nuk ka
gjetur asnjé prové té vetme me té cilén do té arsyetohej shtyrja e ekzekutimit té vendimit.

Kolegji i Gjykatés Komerciale- Dhoma e shkallés sé dyté nisur nga kjo gjendje e céshtjes
vleréson se pérfundimi dhe géndrimi i gjykatés sé shkallés sé paré nuk éshté i drejté dhe si i tillé
nuk mund té pranohet, pasi gé aktvendimi i atakuar éshté i pérfshiré né shkelje té dispozitave té
procedurés kontestimore té nenit 181 par.1 e lidhur me nenin dhe nenin 182 par.2 pika n) dhe
183 té LPK-s&, e qé pérbejné arsye pér anulimin e kétij aktvendimi, dhe nenit 22 te LKA-se dhe
nenit 13 paragrafin 1, pika 1.12 t& Ligjit nr. 08/L-15 pér Gjykatén Komerciale, pasi ge,
arsyetimin i vendimit te atakuar éshté jashté objektit kontestit.

Kolegji i Gjykatés Komerciale- Dhoma e shkallés sé dyté, pas analizimit dhe shqyrtimit
me kujdes té shtuar té provave gé gjenden né shkresat e Iéndés e né raport me pretendimet
ankimore erdh né pérfundim se ankesa éshté e bazuar, pér arsye se aktvendimi i atakuar ka té
meta pér shkak té cilave nuk mund té ekzaminohet sepse dispozitivi i aktvendimit éshté i
pakuptueshém, kontradiktor me vetveten si dhe ekzistojné kundérthénie pér faktet vendimtare
midis asaj é jepet né arsyet e aktvendimit dhe provave gé gjenden né shkresat e 1éndés. Kolegji
I késaj gjykate ne baze te shkresave te lendes- pérkatésisht te padisé me kérkesén pér shtyrje te
dt. 29.08.2024 te paditésit, shihet se paditési-propozuesi ka kérkuar nga gjykata e shkallés se
pare shtyrjen e ekzekutimit garancionit , nr. Police 070010140005907 dt. 30.09.20021 dhe jo
shtyrje e vendimit te paditurés si¢ ka vendos gjykata e shkalles se pare me vendimin e atakuar,
andaj vendimi i atakua i shkalles e pare éshté pérfshiré né shkelje thelbésore té dispozitave té
procedurés kontestimore té nenit 182 par.2 pika n) dhe 183 té LPK-Sé, e cila pércakton se: “né
gofté se aktgjykimi ka té meta pér shkak té cilave nuk mund té ekzaminohen, e sidomos né qofté
se dispozitivi i aktgjykimit éshté i pakuptueshém apo kontradiktor me vetvete ose me arsyet e

aktgjykimit, apo nése aktgjykimi nuk ka fare arsye apo né té nuk jané treguar fare arsyet pér
faktet vendimtare, ose ato arsye jané té paqarta, ose kontradiktore, ose nése pér faktet
vendimtare ekzistojné kundérthénie midis asaj gé né arsyet e aktgjykimit thuhet pér pérmbajtje
té dokumentit. Né arsyetim té aktvendimit te atakuar nuk jané treguar fare arsyet pér faktet
vendimtare. Mungojné arsyet dhe faktet vendimtare, ndérsa té njéjtat as nuk jané arsyetuar, né
pérputhje me provat né shkresa te lendes. Kolegji pas elaborimit te arsyetimit te vendimit atakuar
dhe provave te cilat gjenden ne shkresa te lendes konstaton se arsyetimin i vendimit atakuar éshté
jashté objektit kontestit. Gjykata nuk mund te pajtohet me arsyetimin e vendimit atakua pér faktin
se vleréson vendimi i atakuar nuk pérmban njé vlerésim té fakteve né raport me kérkesén e
paditésit dhe shkresat e lendes, andaj njé vendim i tille nuk mund té quhet se éshté i drejté dhe i
ligjshém dhe se éshté marr me respektimin e dispozitave ligjore té LPK. Gjykata vleréson se e
vendimi i atakuar nuk i éshté pérgjigjur bazés-propozimit te kérkesés se paditésit.

Sipas Nenit 22 paragrafi 6 “Paditési mund té kérkojé edhe nga gjykata shtyrjen e
ekzekutimit té aktit administrativ deri né marrjen e vendimit gjyqgésor, sipas kushteve té parapara
né paragrafin 2. té kétij neni”. Ndérsa paragrafi 2 i kétij neni parasheh “Me kérkesén e paditésit,
organi, akti i té cilit ekzekutohet, gjegjésisht organi gé éshté kompetent pér ekzekutim, mund ta
shtyjé ekzekutimin deri né vendimin definitiv gjyqésor, nése ekzekutimi do t’i sillte dém paditésit,
i cili véshtiré do té riparohej, kurse shtyrja nuk éshté né kundérshtim me interesin publik, e as
qé shtyrja do t'i sillte ndonjé dém té madh palés kundérshtare pérkatésisht personit té interesuar.
Me nenin 22, paragrafi 6 1 ligjit t€ cekur €shté pércaktuar se paditési mund té kérkoj nga gjykata
shtyrjen e ekzekutimit té aktit administrativ deri né marrjen e vendimit gjyqésor, sipas kushteve
té parapara né€ paragrafin 2 té kétij neni.

Né rastin konkret nga shkresat e 1éndés rezulton se paditési me té paditurin kane gene né
raport kontraktuar, ne bazé té kontratés me shifér kmd-20-954-2-1-1, e paditura Kompania pér
Menaxhimin e Deponive né Kosové SHA me seli ne Fushe Kosové ne baze te aktvendimit me
nr. 109/32024 dt. 30.09.2024 e ka ndérpreré kontratén me Operatorin Eurovia SHPK. E paditura
si Ndérmarrjet Publike SH.A éshté Shogéri Aksionare dhe nuk éshté organ administrativ dhe
vendimet saj nuk i plotéson kushtet ligjore té njé vendimi administrativ, pasi ge e paditura nuk
éshté institucion i ngarkuar me autorizime publike, gé té nxjerr vendime administrative, sepse
vendimet administrative duhet té merren duke zbatuar njé proceduré administrativé e gé né rastin
konkret dokumenti i tillé fare nuk ka té béjé proceduré administrative. Akti administrativ
konsiderohen té gjitha vendimet e organeve té administratés publike, té cilat krijojné pasoja
juridike pér persona fiziké dhe juridiké. Veprimtaria administrative éshté térésia e akteve
individuale ose kolektive administrative té nxjerra nga organet e administratés publike gjaté
ushtrimit té kompetencave té tyre si dhe veprimet e kryera nga administrata pér zbatimin e kétyre
akteve.

Me nenin 22, paragrafi 6 i ligjit té cekur Eshté pércaktuar se paditési mund té kérkoj nga
gjykata shtyrjen e ekzekutimit té aktit administrativ deri né marrjen e vendimit gjyqésor, sipas
kushteve té parapara né paragrafin 2 té kétij neni. Mirépo paditési nuk ka kérkuar nga gjykata

shtyrjen e vendimit kontestues, por ka kérkuar shtyrjen e kérkesés pér konfiskimin e sigurisé se
kontratés se prokurimit me shifer kmd-20-954-2-1-1, pér te cilén kérkesé nuk ka gene kompetent
Dhomat e Shkalles se pare- Departamenti pér ¢éshtje administrative i Gjykatés Komerciale e
Kosovés pér arsye se, ne bazé ete nenit 13 pika 1.12. te ligjit pér gjykatén Komerciale 08/L-015
pércakton se kontestet administrative té iniciuara nga shogérité tregtare kundér vendimeve
pérfundimtare né proceduré administrative.

Bazuar né té lartcekurat, Kolegji vleréson se me aktvendimin e atakuar gjykata e shkalles
sé paré nuk ka vlerésuar drejté kompetencén e saj Iéndore sepse palét kontraktues jané ne raport
kontraktuese dhe jané te barabarta ne kété raport dhe nuk nénshtrohet vullnetit té palés tjetér
pérkatésisht nuk kemi te b&jmé me padi ne konflikt administrative, pasi ge e padatuara nuk e ka
cilésiné e organit administrative mirépo éshté Ndérmarrjet Publike si Shogéri Aksionare. Kolegji
konsideron se né marrédhéniet kontraktuale subjektet jané té barabarta, pavarésisht nga statuset
e veta qé kané né shoqéri, té barabarta jané edhe vullnetet e tyre. Né kété ményré vullneti i njérés
palé nuk i nénshtrohet vullnetit t€ palés tjetér, si¢c éshté né té drejtén dhe né marrédhéniet
administrative. Barazia e paléve dhe e vullneteve té tyre éshté parashikuar edhe me nenin 3 té
Ligjit Pér Marrédhéniet e Detyrimeve (LMD), sipas sé cilés dispozité pjesémarrésit né
marrédhénien detyrimore jané té barabarté.

Kolegji i gjykatés, se shkallés sé dyté, shqyrtoi pérfundimin e mésipérm té gjykatés sé
shkallés sé paré, aktvendimi e goditur si dhe té gjitha shkresat e Iéndés dhe gjeti se njé aktvendimi
i atakuar éshté pérfshire ne shkeljet thelbésor te dispozitave ligjor edhe vértetemi te gabuar te
gjendjes faktike, sepse nuk ka mbéshtetje né shkresat e 1éndés. Po ashtu, kjo Gjykaté gjeti se
aktvendimi i goditur éshté i pérfshiré nga shkelje thelbésore té dispozitave té procedurés dhe
kontestimore dhe vértetim te gabuar te gjendjes faktiké té parashikuara nga neni 182 dhe 183 té
LPK, pér ¢faré u desh gé ky aktvendim té prishet, pér arsye se aktvendimi ka te meta pér shkak
te cilave nuk mund te ekzaminohet, dispozitivi i aktgjykimit éshté i pakuptueshém dhe
kontradiktor me vetveten dhe me arsyet e aktvendimit, arsyetimi i éshté i mangét, si dhe arsyet
e dhéna jané te pagarta ekzistoje kundérthénie ne mes pér faktet vendimtare ne mes asaj ge jepet
ne arsyet e aktvendimit dhe kérkesés se paditésit dhe provave te cilat gjenden ne shkresa te
lendes. Prandaj rezulton e garté se arsyetimi i aktvendimit té goditur nuk ka mbéshtetje né kuptim
té provave né shkresa té l1éndés, késhtu gé té gjitha kéto shpien né pérfundimin se gjykata e
shkallés sé paré me rastin e vlerésimit té propozimit té paditésit -propozuesit nuk i ka vlerésuar
fillimisht kompetencén léndore ne bazé te Ligjit pér gjykatén Komerciale dhe LPK.

Bazuar né té lartécekurat, rezulton se gjykata e shkallés sé paré aktvendimi e atakuar e
ka marré me shkelje té nenit 22 te LKA-se dhe nenit 8 té LPK-sé. Nga arsyet e cekura Gjykata
Komerciale-Dhoma e shkallés sé dyté, gjeti se gjykata e shkallés sé paré ka béré shkeljen e
dispozitave té sipércituara dhe né ri proceduré duhet té eliminohen te gjitha shkeljet e
lartétheksuara si dhe té vlerésoj kompetencés e saj dhe pastaj té nxjerré njé vendim té ligjshém
dhe té drejt.

Nga té cekurat u vendos sikurse né vendim né bazé té nenit 209 pika d) e LPK-sé.

GJYKATA KOMERCIALE E KOSOVES
Dhomat e Shkallés sé Dyté
K.DH.SH.I1.nr.2148/23, me daté 29.11.2024

Kryetari i Kolegjit, gjyqtari
Ramush Bardiqi

